
Shri Chidambara Nataraja Raja Suprabhata Stotram

શ્રીચિદમ્બરનટરાજરાજસુપ્રભાતસ્તોત્રમ્

યોઽદાદ્વૈય્યાઘ્રપાદપ્રભવમપિ પયોલિપ્સયાગ્રે રુદન્તં
દૃષ્ટ્વા તસ્મૈ સુધાબ્ધિં  સદયમથ શિલાભુઙ્મુનેઃ સ્વસ્વરૂપમ્ ।

પુત્રં નેત્રાર્પણાદ્વૈ હરિવનચરયોશ્ચક્રમુક્તી પ્રમોદાત્
તસ્મૈ તુભ્યં પ્રણામસ્ત્યજ સુખશયનં તે પ્રભો સુપ્રભાતમ્॥ ૧॥

ઉતિષ્ઠોત્તિષ્ઠ દેવ પ્રકટિતવિભવૈઃ સ્વાદુતલ્પાદ્વિભો ત્વાં
સન્દ્રષ્ટું શ્રીમુકુન્દપ્રભૃતિસૂરવરા  દ્વારિ તિષ્ઠન્તિ મોદાત્ ।

ઇચ્છાશક્ત્યા ઉમાયા વદનજલરુહં વીક્ષ્ય શમ્ભો નમસ્તે
સ્વામિન્નાયાતુ સર્વાનવતુ શિવભવન્ સુપ્રભાતં સુજાતમ્॥ ૨॥

કોકૂયન્તે સ્વનીડસ્થિતિમવિજહતઃ પક્ષિવર્યાશ્ચકોર-
પ્રષ્ઠાઃ શીતાંશુરર્ધાસ્તમયતિ ભગવાન્ સપ્તસપ્તિર્હ્યુદેતિ ।

અમ્ભોજાનાં વિહાસં કુમુદમુકુલતા રીઙ્કૃતિર્ભ્રામરીણાં
જાતં બ્રાહ્મં મુહૂર્તં વિહર નટપતે સુપ્રભાતં પ્રસન્નમ્॥ ૩॥

શ્રીમૂલાદ્યાસ્સુસિદ્ધાઃ સનકમુનિવરા યોગિનઃ કુમ્ભજાતઃ
પ્રાતઃ શ્રીચિત્સભાયાં તવ પદજલજં કુઞ્ચિતં  દ્રષ્ટુકામાઃ ।

પ્રેમ્ણા વેદાન્તસારપ્રવચનવિગલત્તોયધારાદૃગન્તાઃ
પ્રાર્ષદ્ભિઃ પ્રેષિતાન્તાસ્સવિધતટવરે મેલયન્તો લસન્તે॥ ૪॥

દિવ્યા હ્યપ્સરસો ભવદ્ધુરિમુદાકર્તું ચ તૌર્યત્રિકં
બ્રહ્મા તાલધરો મૃદઙ્ગભરણો  લક્ષ્મીપતિર્વેણુમાન્ ।

શક્રો નારદતુમ્બુરૂ મુનિવરૌ વીણાકરૌ ગાયકૌ
હ્યાયાન્તીહ ભવન્તમીક્ષિતુમનાસ્તે સુપ્રભાતં વરમ્॥ ૫॥

સમ્બન્ધાદિમશામ્ભવોક્તમનઘં દ્રાવિડ્યભાષામયં
ગાનાલાપમનોહરં સ્તવવરં ગાયન્તિ શૈવાશ્ચ તે ।

વીથ્યાં ઝલ્લરિઢક્કકાદિસહકૃદ્ગીત્યા પ્રબોધાય તે
સર્વાંસ્તાન્ કૃપયાવલોકય વિભો જાતં હ્યુષો નિર્મલમ્॥ ૬॥

પલ્લવ્યનુપલ્લવી ત્રિચરણયુક્ ગીતિસ્વરોન્મેલનં
ત્વદ્ભક્તાખિલવૃત્તકીર્તનવરાલાપૈઃ પ્રતુષ્ટાન્તરાઃ ।

દ્વારે ગોપુરમણ્ડપસ્ય પુરતઃ સૌગન્ધિકં ચન્દનં
લાજાન્ ફાણિતશર્કરે કરતલે ધૃત્વા ભજન્તેઽનઘાઃ॥ ૭॥

જાગ્રત્સ્વપ્નસૂષુપ્તિકાલગણના નાસ્તિ ત્વયીતિ સ્ફુટં
નૃત્તેશાન તથાપિ મન્દમતિભિર્હ્યારોપ્યતે લોકવત્ ।

તત્સર્વં પરિનિષ્ઠિતં ભવતુ તે શ્રીચિત્સભાનાયક
પ્રાતઃકાલમભૂત્સ્વરૂપમપરં સન્દર્શયામોદતઃ॥ ૮॥

વ્યાઘ્રાઙ્ઘ્રિશ્ચ  પતઞ્જલિર્જિમિનજઃ   કૃષ્ણેન સાકં મહાન્
શૈવાચાર્યવરોપમન્યુરનઘો વ્યાસશ્ચ સપ્તર્ષયઃ ।

પઞ્ચાઙ્ગં  સ્વકરે વહન્ સુરગુરુશ્ચાહ્નાં શુચિ જ્ઞાપિતું
નન્દી વેત્રલસત્કરો વિજયતે શ્રીભાનુકમ્પાદિભિઃ॥ ૯॥

સોમાદ્યધ્વરલબ્ધકુણ્ડલયુગશ્વેતાતપત્રોજ્જ્વલાઃ
શ્રીપત્રાક્ષતદિવ્યગન્ધકુસુમસ્વર્ણાદિ પાત્રાવલિમ્ ।

ધૃત્વા દ્વારિ ભવન્તમર્ચિતુમુમાનાથ   પ્રભો દીક્ષિતાઃ
તિષ્ઠન્તિ સ્વસભાકપાટમનય પ્રાતઃ સમાયાદિતે॥ ૧૦॥

તત્કાલનિવેદનાર્થમનિશં કાર્તાન્તિકૈઃ કલ્પિતાત્
ઘણ્ટાઘટ્ટઘણં ઘણાયિતરવાજ્જાગ્રજ્જનોત્સાહિતમ્ ।

ત્રૈસાહસ્રમખીન્દ્રગેહવિસરત્ત્રેતાગ્નિધૂમોજ્જ્વલં
પ્રાતઃકાલમભૂત્ત્વયા નટનમુત્કાલી વરીવર્તતે॥ ૧૧॥

શૈવે ગાઙ્ગતટે  કષાયવસનાઃ ભસ્માક્ષમાલાધરાઃ
ધૃત્વા દણ્ડકમણ્ડલૂ ચ સતતં કૈવલ્યરુદ્રાદિકમ્ ।

મન્ત્રં ત્વદ્દહરં ચિદમ્બરસભાસમ્મેલનાખ્યં મુદા
જાપં જાપમુપાસતે યતિવરા મોક્ષાર્થિનો   વીક્ષ્યતામ્॥ ૧૨॥

અગ્રે ગોવૃષદન્તિવાજિલલનાપૂર્ણામ્બુકુમ્ભામ્બુજો-
દ્દીપસ્વસ્તિકશઙ્ખચામરયુગાઽઽદર્શેક્ષુરમ્ભાફલમ્ ।

શ્રીવત્સં શ્રુતિપાઠપૂતવદના વિપ્રાઃ કલાચી લસત્
તામ્બૂલાનિ ભવન્નિરીક્ષણવિધૌ ન્યસ્તાનિ સમ્પશ્યતામ્॥ ૧૩॥

પ્રાતઃકાલભવન્નિવેદનકૃતેઽપ્યન્નં ભવાઢાભિધં

પક્વં જાતમભૂત્પ્રભો ધુરિ તથાઽખણ્ડે ચ પાત્રે સ્થિતમ્ ।
સર્પિં  ક્ષીરગુડાદિદિવ્યરસયુગ્ભક્ષ્યાદિભિશ્શોભિતં

સ્વીકર્તું હ્યરરં નયાદ્ય શિવયા તે સુપ્રભાતં દિનમ્॥ ૧૪॥
પૂર્વેદ્યુર્વિહિતાભિષેકકરણઃ   શ્રીરત્નભૂષોજ્જ્વલઃ

લક્ષશ્રીદલગન્ધચર્ચિતસુમૈરભ્યર્ચિતો     દીક્ષિતૈઃ ।
સાહસ્રાઙ્ઘ્રિનિકેતનાદભિજિત્યાર્દ્રાદિને  નર્તયન્

પ્રાપ્તોઽસિ સ્વસભાં તદદ્ભુતતમં લાસ્યં વિજેજીયતામ્॥ ૧૫॥
એતત્સ્તોત્રવરં પઠન્તિ નિતરાં પ્રાતઃ સભાયાં પુરઃ

પ્રીતઃ શ્રીનટરાજરાજભગવાન્ તેભ્યઃ પુમર્થાન્ વરાન્ ।
ઇષ્ટાન્ પુત્રકલત્રસમ્પદખિલાન્ વાક્શ્રીમુખાનન્તિમે

બ્રાહ્મં વૈષ્ણવમૈશ્વરં ચ નિલયં દદ્યાજ્જગત્સ્યાચ્છિવમ્॥ ૧૬॥
॥ ઇતિ શ્રીચિદમ્બરનટરાજરાજસુપ્રભાતસ્તુતિઃ સમાપ્તા॥

